
Il-Kunsill Lokali ta’ Birkirkara - Birkirkara Local Council

MINUTI

Laqgħa tal-Kunsill Lokali BIRKIRKARA

IT-TMIEN LEĠISLATURA

Laqgħa Numru 51

3 ta’ Ottubru 2022

Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija.

PREŻENTI:

Joanne Debono Grech – Sindku
Karl Cutajar – Viċi Sindku
Nancy Aquilina – Kunsillier
Rita Borg - Kunsillier
Kaylocke Buhagiar – Kunsillier
Owen Patrick Attard - Kunsillier
Antoine Attard - Kunsillier
John Mizzi – Kunsillier
Deborah Mifsud – Kunsillier
Marie Claire Zammit Bonello – Kunsillier
Francis Pullicino - Kunsillier
Jimmy JM Calleja – Kunsillier
Luke Vella - Kunsillier

ASSENTI b’APOLOĠIJI Skont Ordni Permanenti 14A (3):
Ħadd

UFFIĊJAL PREŻENTI:
Mandy Farrugia – Deputat Segretarju Eżekuttiv

Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, u l-Kunsilliera
s-Sinjuri Nancy Aquilina, Rita Borg, Antoine Attard, Kaylocke Buhagiar, Marie Claire Zammit
Bonello, John Mizzi, Owen Patrick Attard, Deborah Mifsud, Francis Pullicino, Jimmy JM Calleja u
Luke Vella.

51.1 Qari ta’ l-ittri ta’ apoloġiji

51.1.1 Il-laqgħa tal-Kunsill fetħet fis-sitta ta’ filgħaxija. Is-Sindku s-Sa Joanne Debono Grech fetħet
il-laqgħa bit-talba.

51.1.2 Id-Deputat Segretarju Eżekuttiv qalet li ma rċeviet l-ebda ittra ta’ apoloġija u l-Kunsilliera
kollha kienu preżenti. Il-Viċi Sindku s-Sur Karl Cutajar avża li kien se jasal tard.

51.2 Kunsiderazzjoni u Approvazzjoni ta’ Minuti

51.2.1 Il-minuti tal-laqgħa numru 50 ġew imqassma u ttieħdu bħala moqrija

51.2.2 Fuq proposta tal-Kunsillier Sa Deborah Mifsud, issekondata mill-Kunsillier Sa Nancy Aquilina,
il-minuti tal-laqgħa numru 50 ġew approvati bħala dokumenti korretti.

51.3 Matters Arising

51.3.1 Il-Kunsillier is-Sur John Mizzi saqsa kienx hemm żviluppi fuq il-proġett tar-Roxy. Id-Deputat
Segretarju Eżekuttiv qalet li l-kuntrattur li qed jaħdem hemm bħalissa hu mwaqqaf milli jaħdem
sakemm jiltaqa’ magħna, jista’ jnaddaf biss. L-avukat tal-Kunsill se jkompli jaħdem f’dan ir-rigward
biex issir il-laqgħa bejn iż-żewġ partijiet.

51.4 Komunikazzjoni mis-Sindku

51.4.1 Is-Sindku Sa Joanne Debono Grech qalet li peress li spiċċa l-kuntratt tal-knis, dħalna fi
ftehim mal-Cleansing Department biex jibdew jikinsu huma. Flok 3 ħaddiema għandna 6 jew 7 bl-
istess prezz. Sa issa sejrin tajjeb ħafna imma l-ħaddiema jridu daqsxejn żmien biex jidraw ukoll. Is-
Sindku s-Sa Joanne Debono Grech qalet li jekk taraw xi nuqqasijiet irrappurtaw lill-Kunsill ħalli
dejjem intejjbu s-sitwazzjoni. Kulħadd qabel li dan kien pass tajjeb u sejrin tajjeb fl-ewwel jiem li
ħadmu Birkirkara għax sabu ħafna ħmieġ, għandhom makkinarju tajjeb u armati. (ara wkoll item
10)

51.4.2 Id-Deputat Segretarju Eżekuttiv qalet li ġejna proposti ktieb dwar l-istorja ta’ Birkirkara mis-
Sur Philip Xuereb. Kien hemm qbil li l-Kunsill jgħin fil-publikazzjoni bħal ma għamilna f’kotba oħra.

51.4.3 Ġie stabiliet li l-laqgħa annwali tal-komunità issir fil-21 ta’ Ottubru 2023 fis-6pm.

51.5 Mistoqsijiet mill-Kunsilliera

51.5.1 Il-Kunsillier is-Sur Francis Pullicino semma problemi ta’ żnażan f’Ta’ Paris. Il-Kunsillier is-Sur
Antoine Attard se jiġbor informazzjoni u jmur jiċċekkja x’inhuma bl-eżatt jekk hux naħal jew żnażan
u naraw x’jista’ jsir.

51.5.2 Il-Kunsillier is-Sur Antoine Attard irrapporta illi fil-Ġnien il-Ħaddiem quddiem Farsons reġa’
sar xi vandalizmu u tkisser fanal. Apparti minn hekk semma l-gate biex tinfetaħ in-naħa ta’ ġewwa
mhux lil barra – irid isir xi ħaġa fuqha għax perikoluża.

51.5.3 Il-Kunsillier is-Sur Kaylocke Buhagiar saqsa dwar il-kjosk ta’ Ġnien Stazzjon. Id-Deputat
Segretarju Eżekuttiv qalet li l-kiosk se jerġa’ jiftaħ mit-Tnejn li ġej wara refurbishing. Il-Kunsillier is-
Sur Antoine Attard saqsa jekk hix l-istess kumpanija li se tkun qed tmexxi l-kiosk jew jekk ġiex
imwelli. Id-Deputat Segretarju qalet li t-tender kien ntrebaħ minn persuna u hi għadha qed tidher
f’kull proċess jiġifieri mhux suppost inbidlet il-kumpanija.

51.5.4 Il-Kunsillier Sa Deborah Mifsud qalet illi l-iżvilupp li kien għaddej quddiemha issa lest u irridu
nitolbu lill-kuntrattur biex jerġa’ jirranġa dak li hemm imkisser, it-taraġ u l-bankina.

51.5.5 Il-Kunsillier Sa Nancy Aquilina qalet li hemm bżonn nerġgħu nibgħatu karti fid-djar biex ma
joħorġux kartun meta mhux suppost. Saqsiet però jekk tistax tirrapporta x’imkien. Il-Kunsillier is-
Sur Kaylocke Buhagiar qal li issa li għandna lill-Cleansing, dawn għandhom app u jistgħu jiġu
rrpportati hekk. Id-Deputat Segretarju Eżekuttiv qalet li ma nistgħux nibgħatu karti għalissa għax
minn Jannar tas-sena d-dieħla jaf ikun hemm xi kambjamenti.

51.5.6 Il-Kunsillier is-Sur Luke Vella qal li hemm toqba kbira fi Triq Emanuel Vella, triq adjacent ma’
Triq Karm Pirotta u mtliet bil-konkrit mhux tarmac sew. Il-Kunsillier is-Sur Jimmy JM Calleja qal li
dik it-triq hija privata.

51.6 Proċess tal-Konsultazzjoni għall-istrateġija tal-Gvern Lokali

51.6.1 Dan l-item ma ġiex diskuss għax tpoġġa fl-aġenda bi żball.

51.7 SPI/SCI/9/2022 – Finanzjament ta’ proġetti kapitali – Komunitajiet isbaħ u aktar
b’saħħithom

51.7.1 Id-Deputat Segretarju Eżekuttiv qalet li din skema ġdida li ċċirkolata mal-kunsilliera diġà. Hi
qalet li kellha l-ħsieb li nixtru van biex inwasslu nies b’diżabilità. Żvolġiet diskussjoni u s-Sindku Sa
Joanne Debono Grech qalet li dan mhux ħin biex noqogħdu nsaqsu mitt mistoqsija dwar l-iskema
għax inkella inutli noqogħdu nibgħatu l-emails id-dar. U din se tagħlaq malajr għax hekk ikunu l-
iskemi. Il-Kunsillier is-Sur Kaylocke Buhagiar qal li kellu idea li jsir open space fejn is-subway. Il-
Kunsillier Sa Deborah Mifsud qalet li t-time frames tant huma ristretti li aħjar napplikaw għal xi
ħaġa u niħduha milli ma nilħqu napplikaw għal xejn. Inlaħaq qbil bejn kulħadd illi l-ewwel
nippruvaw li napplikaw għal proġett ta’ open space u jekk għal xi raġuni ma jirnexxilniex napplikaw
għal van.

51.8 Reverse Vending Machine in your Location

51.8.1 Id-Deputat Segretarju qalet li l-postijiet li kienu ġew suġġeriti kellhom jinbidlu minħabba li
ma kienux daqshekk ċentrali u ġew proposti waħda f’Ta’ paris u waħda taħt il-Kunsill. Is-Sindku Sa
Joanne Debono Grech qalet li dawn jiġu flok l-iskipps u jieħdu spazju wieħed biss ta’ parkeġġ.

51.9 Fondi – Proġetti fil-komunitajiet

51.9.1 Id-Deputat Segretarju qalet li kemm tinforma l-Kunsill li konna ħadna l-flus tal-LESA tas-sena
l-oħra.

51.10 MOU between council, and Cleansing and Maintenance Division

51.10.1 L-MOU huwa dwar il-kuntratt tal-knis fejn issa l-Kunsill qed jaħdem mal-Cleansing
Directorate bi prova. Il-Kunsillier is-Sur Antoine Attard xtaq kopja tal-MOU u xtaq li ftehim bħal
dan jiġi diskuss Kunsill qabel ma jiġi firmat. Is-Sindku qalet li dan hu biss pilot project bi prova u
kien urġenti. Mal-kunsilliera se tiġi ċirkolata kopja. L-MOU involuti fiha ħames kunsilli.

51.10.2 Il-Kunsillier is-Sur Luke Vella saqsa għal kemm se jdum dan il-proġett pilota. Is-Sindku qalet
li għal 6 xhur, jekk jintgħoġob inkomplu bih, jekk le nwaqqgħuh.

51.11 Kunsiderazzjoni u Approvazzjoni tal-iskeda ta’ pagamenti 39/8 u Petty Cash

51.11.1 Id-Deputat Segretarju Eżekuttiv ressaq l-iskeda tal-petty cash. Dawn ġew approvati b’mod
unanimu fuq mozzjoni mill-Kunsillier is-Sa Deborah Mifsud issekondata mill-Kunsillier Sa Nancy
Aquilina.

51.11.2 Id-Deputat Segretarju Eżekuttiv ressaq l-iskeda tal-pagamenti 38/8. Dawn ġew approvati
b’mod unanimu fuq mozzjoni mill-Kunsillier is-Sa Deborah Mifsud issekondata mill-Kunsillier Sa
Nancy Aquilina.

51.12 Tmiem tal-Laqgħa u data tas-seduta li jmiss

51.12.1 Il-laqgħa ntemmet fis-7.30pm u ġiet aġġornata għat-Tnejn 7 ta’ Novembru fis-6pm.

Konfermati, illum 7 ta’ Novembru 2022.

IFFIRMATI
Joanne Debono Grech Mandy Farrugia
Sindku Deputat Segretarju Eżekuttiv

